
Misioni i ATK‐së 
 

 Maksimizimi i përmbushjes vullnetare, duke 
i kushtuar rëndësi legjilacionit tatimor. 

 Ofrimi i shërbimeve profesionale, 
transparente dhe efikase për komunitetin e 
tatimpaguesve në mënyrë që ata të kuptojnë 
obligimet e tyre tatimore, dhe 

 Sigurimi i aplikimit të barabartë dhe 
fuqizimi i legjislacionit tatimor me qëllim që  
të mblidhen  të hyra për buxhetin e Kosovës 
në një mënyrë efikase dhe me kosto të ulët 

Në lidhje me këtë udhëzues  

 

Ky udhëzues është pregatitur nga Administrata Tatimore e Kosovës dhe TRUST-i i 
Kursimeve Pensionale të Kosovës, për t’i asistuar punëdhënsve që të respektojnë 
legjislacionin në fuqi, përkatësisht procedurat e mbajtjes në burim të Tatimit në Paga 
dhe Kontributeve Pensionale të punëtorëve. 

 Si i tillë është i shkruar në mënyrë të thjeshtë, me shembuj të kuptueshëm dhe nuk 
është dokument ligjor, por ka qëllim të përdoret vetëm si udhëzues.  

 

 

 

 

 

 

 

 

 

 

 

 

 

 

 

 

 

 

 

Shkurtimet e Shpeshta 

 

ATK  Administrata Tatimore e Kosovës 

TRUST  Fondi I Kursieve Pensionale të Kosovës 

UA  Udhëzim Administrativ

BQK  Banka Qendrore e Kosovës 

LMP  Lista Mujoe e Pagave  

QK  Qeveria e Kosovës 

EDI   Deklarimi Elektronik 

  Para se të filloni ... 

 Lexoni këtë udhëzues me kujdes. Do t'ju ndihmojë t’i shmangni  gabimet. 
 Nëse keni nevojë për më shumë informacione, rishikoni ligjet dhe udhëzimet 

përkatëse administrative, të disponueshme në faqen e internetit të ATK-së apo 
TRUST-it (www.atk ks.org ose www.trusti.org ) nën lidhësen  Legjislacioni.   
Ato përfshijnë: 

o Ligji nr 03/L-161 për Tatimin në të Ardhurat Personale 
o Udhëzimet Administrative Nr. 02/ 2010, 09/ 2010 dhe 13/2010 
o Rregullat e Administratës Tatimore mbi implementimin e rregullores së 

UNMIK-ut nr. 2001/35 ‘mbi pensionet në Kosovë 
o Rregullore nr. 2005/20 mbi pensionet në Kosovë 
o Ligji nr. 04/L-101 për Fondet Pensionale të Kosovës. 

 Nëse ju nuk mund t’i gjeni përgjigjet e pyetjeve tuaja, ju mund të kontaktoni 
ATK-në apo TRUST-in. Kapitulli i fundit i këtij udhëzuesi shpjegon se si të 
bëhet kjo (faqe 28).  

Përkufizime të terminologjisë  

 

I punësuari  – personi fizik, i cili e kryen punën për pagë nën drejtimin dhe kontrollin 

e punëdhënësit, pavarësisht se a kryhet puna sipas kontratës ose ndonjë forme 
tjetër të marrëveshjes qoftë e bërë me shkrim apo jo. 

Punëdhënës – nënkupton cdo person ose subjekt fizik që paguan paga. Ndër të tjera 

këtu përfshihen: 

 Bizneset  

 Autoritetet Publike 

 Organizatat Afariste 

 Organizata joqeveritare  

 Organizata Ndërkombëtare përfshirë KFOR-in, me përjashtim të: Kombeve të 
Bashkuara, agjencive të saj të specializuara dhe Agjencisë Ndërkombëtare 
për Energji Atomike; 

Pagë – nënkupton kompensimin financiar ose lloje të tjera të kompensimit, duke i 

përfshirë mallrat, favoret, shërbimet ose shkëmbimet që paguhen në lidhje me një 
punësim të caktuar.  

Pension – nënkupton pagesën e rregullt mujore për një person gjatë tërë jetës, duke 

filluar nga mosha e pensionimit, paaftësia fizike ose vdekja e personit  

Të ardhura bruto nënkupton të gjitha të ardhurat që pranohen nga të gjitha burimet, 
duke përfshirë:   

 pagat;   
 aktivitetet afariste;   
 qiratë;   
 shfrytëzimin e pronës së paprekshme;   
 interesin;   
 dividendët;   
 fitimet kapitale;   
 lotaritë dhe lojërat e tjera të fatit;   
 të gjitha të ardhurat e tjera që e rrisin vlerën neto të tatimpaguesit. 

Tatimi në Paga – Si  shkon procedura? - Çdo punëdhënës është i obliguar të ndal 

tatimin nga të ardhurat bruto të pagave të të punësuarve të tij gjatë secilës periudhë 
të caktuar. Per normat tatimore shih faqen (8) 

Kontributi  Pensional  –  Si  shkon  procedura?  – Për 

kontributet pensionale, cdo punëdhënës është i detyruar 
që të kontribuoj në emër të punonjësve dhe ate nga dita 
e parë e punësimit.  

Shuma që është i obliguar të paguaj punëdhënësi në 
emër të punëtorit është 5% e  të ardhurave bruto të 
punëtorit, mirëpo punëdhënësi mund të kontribuojë në 
mënyrë vullnetare deri ne maksimumi 15% në emër të 
punëtorit. 

E njejta vlen edhe për punonjësit të cilët duhet të 
kontribuojnë në emër të vetin për kontributet e tyre 
pensionale, pra janë të obliguar të paguajnë 5% të shumës 
totale të të ardhurave bruto të kontribuojnë në mënyrë 
vullnetare deri në 15 %.  

Të  ardhura  të  tatueshme  – Kur nga paga bruto zbriten 

kontributet pensionale atëherë pjesës së mbetur i referohemi si “të ardhura të 
tatueshme”.  

Punëdhënësi primar – me nënshkrimin e kontratës së punës, punëmarrësi duhet të 

plotësoj formularin për caktimin e punëdhënësit primar. Arsyeja e plotësimit të këtij 
formulari është se, obligimet tatimore ndryshojnë varësisht nga punëdhënësi primar, 
sekondar apo edhe të tjerë.  

 

 

 

 

 

 

 

 

 
Obligimi i punëdhënësit 

5% -15% 
Obligimi i Punëmarrësit 

5%-15% 

Secili i punësuar duhet 
të jetë në mes moshës 
18 dhe 65 vjecare. 

Kalkulimi  

 

Tatimi në Paga 

 

Siç është cekur më lartë, çdo punëdhënës është i obliguar të ndal tatimin nga të 
ardhurat bruto të pagave të të punësuarve të tij gjatë secilës periudhë të caktuar. Për 
secilën periudhë tatimore, tatimi në të ardhura ngarkohet sipas shkallëve në vijim:  

 

Nëse e ardhura mujore e punonjësit 
është:  

Atëherë pjesa e tatimit që  duhet të 
ndalet është: 

80€ apo më pak  0% 

80€ deri 250€  4% e shumës mbi 80€  

250€ deri 450€  6.80€ plus 8% e shumës mbi 450€  

Më shumë se 450€  22.80€ plus 10% e shumës mbi 450€ 
 

 

 

 

 

 

Shembulli 2: 

Pyetje: Nëse një punonjës ka një të ardhur mujore të tatueshme  prej 500 € (pas zbritjes 
se Kontributit pensional 5%), normat tatimore zbatohen si më poshtë: 

Përgjigje:  

Të ardhurat € 
Norma 
Tatimore 

Vlera në € që 
duhet të ndalet 

0-80 0% 0 
80-250 4% 6.80 
250-450 8% 16.00 
450-500 10% 5.00 

Totali:                                                 27.80 

Kursimet Pensionale  

 

Për financimin e kursimeve pensionale, punëdhënësi paguan shumën prej 5% të 
pagës së përgjithshme të punonjësve si dhe punonjësi paguan shumën gjithashtu 
prej 5% të pagës së tij/saj.  

 

 

 

 

 

 

 

 

 

 

 

 

Shembulli 1: 

Pyetje: Sa janë kontributet pensionale (minimale) mujore të një të punësuari nëse 
paga bruto e tij/saj është 400 € në muaj? 

Përgjigje: Kontributet pensionale të të punësuarit dhe punëdhënësit do të jenë 40 € 
në muaj. Kjo kalkulohet në këtë mënyrë: 

i. Kontributi i të punësuarit për pensionet individuale:   5%x400 €= 20 €  

         + 
ii. Kontributi i punëdhënësit për pensionet e të punësuarit:  5%x400 €= 20 €  

Si duhet të deklaroj?   

 

Tatimi i mbajtjes në Burim së bashku me Kontributet Pensionale deklarohen në 
mënyrë elektronike përmes procesit të Deklarimit Elektronik (EDI), sistem ky i 
përbashkët i ATK-së dhe TRUST-it. 

Për të përdorur këtë sistem ju duhet të regjistroheni në uebfaqen e ATK-së www.atk-
ks.org, ndërsa udhëzuesi në vijim ju informon në detaje për mënyrën e regjistrimit si 
dhe deklarimit.  

Klikoni në njërën nga vegzat më poshtë për të mësuar më shumë: 

 
Regjistrimi – vetëm dy hapa 
Keni harruar fjalëkalimin? 
Deklarimi 
Kur duhet deklaruar? 
Çka ndodh me plotësimin manual të formularëve të tatimit në paga dhe të pensioneve? 
A mund të deklarohen tatime tjera me anë të këtij sistemi? 
A mund të deklaroj me zero përmes EDI‐t? 
Ku të drejtoheni për ndihmë? 
 

 

Regjistrimi për deklarim – vetëm dy hapa  

 

1. Shkoni në faqen e internetit: www.atk‐ks.org 

Në anën e majtë të faqes klikoni mbi linkun EDI ‐ Deklarimi Elektronik  

2. Nëse nuk keni hapur llogari për përdorim të EDI‐t, klikoni tek linku: Regjistrohu, nëse 

keni llogari të hapur, vazhdoni në faqen 6.  

 

 
Pasi të klikoni tek Regjistrohu, do t’u hapet faqja si në vijim me ç’rast do t’u ofrohet 

opsioni për regjistrim apo në rast se keni harruar fjalëkalimin, ju mund ta rigjeneroni atë 

duke klikuar mbi Rigjenero fjalëkalimin1  

 

Për shkaqe të shembullit,  tani do të klikojmë mbi: Regjistrohuni: dhe do të lidhemi tek 

faqja në vijim, ku ju duhet të plotësoni hapësirat e kërkuara.  

 

i. Numri Fiskal    

ii. Emri i Biznesit  

iii. Numri personal i pronarit apo personit të autorizuar2  

iv. Telefoni  

v. E‐mail  

vi. Konfirmo e‐mail 

vii. Shtype UNIREF‐in e deklaratës së fundit:  

Vërejtje:  UNIREF –i është numri identifikues që gjendet në anën e djathtë 

të deklaratës tatimore.  

viii. Klikoni mbi Pranoj kushtet e kontratës, pasi të keni lexuar me kujdes ate. 

ix. Pasi t’i plotësoni këto hapa, klikoni tek ‐ Resgjitrohu.  

 

Brenda disa  minutash fjalëkalimi do t’u dërgohet në e‐mail.   

 

 

                                             
1 Shih faqe 4 për rigjenerim të fjalëkalimit 
2 Ashtu sic është regjistruar në ARBK 

Keni harruar fjalëkalimin? 

 

Për të rigjeneruar fjalëkalimin, ndiqni hapat në vijim: 

 

 

1. Shkoni në faqen e internetit: www.atk‐ks.org 

Në anën e majtë të faqes klikoni mbi linkun EDI ‐ Deklarimi Elektronik  

 



Udhëzues për Punëdhënësit – Çka duhet të dini për Tatimin në Paga dhe Kontribute 
Pensionale | Si duhet të deklaroj? 

13 

 

2. Klikoni tek Regjistrohuni.  

 

 
Në vijim do t’u shfaqet faqja si më poshtë. Klikoni mbi Rigjenero fjalëkalimin.   

 

 
 

 

Në faqen e ardhshme,shënoni të dhënat e kërkuara dhe shtypni Rigjenero 

fjalëkalimin. 

Fjalëkalimi i rigjeneruar do t’u dërgohet me e‐mail brenda disa minutash. 

 

 

 



Udhëzues për Punëdhënësit – Çka duhet të dini për Tatimin në Paga dhe Kontribute 
Pensionale | Si duhet të deklaroj? 

14 

 

Deklarimi  

1. Pasi të kaloni suksesshëm procedurën e regjistrimit dhe të pajiseni me fjalëkalim, 

ndiqni hapat në vijim për deklarim të listës së pagave dhe pensioneve.  

 

i. Shkoni në faqen e internetit: www.atk‐ks.org 

ii. Në anën e majtë të faqes klikoni mbi linkun EDI ‐ Deklarimi Elektronik  

 

iii. Në faqen në vijim shkruani Numrin Fiskal dhe Fjalëkalimin të pranuar me e‐mil 

gjatë procedurës së Regjistrimit.  

iv. Më pas shtypni Kyçu.  

 
 

Pasi të kyceni, në pjesën e sipërme të anës së djathtë të faqes do shihni Numrin Tuaj 

Fiskal si dhe mundësitë për ckyqje nga sistemi, lidhje me faqen e internetit të ATK‐së, 

apo të ktheheni në ballinë të sistemit. Këto mundësi do t’u përcjellin gjatë gjithë 

përdorimit të sistemit.  

v. Për të deklarur pagat dhe pensionet, shkoni në tabin e parë të emëruar 

Deklarata Tatimore dhe klikoni mbi butonin Deklarimi i Pagave dhe Pensioneve. 

 

Kliko këtu për të mësuar më shumë për atë se cka ofron EDI. 

 
 

2. Në vijim do t’u hapet faqja Deklarimi i pagave dhe pensioneve 

 

 
 

2.1 Në anën e majtë të faqes do të shihni figurën si më poshtë.  

 

Klikoni mbi Shkarko mostrën dhe dokumentin e shkarkuar ruajeni në kompjuterin tuaj.  Më 

pastaj po të njejtin dokument plotësojeni duke i respektuar udhëzimet si në vijim3:  

 

                                             
3 Ju mund të bartni nga programi juaj listën personale të pagave, por duhet të jetë identike me 
mostrën nga sistemi. 

Emri  Mbiemri  Numri 
individual i 
punëtorit 

Bruto Paga 
per muaj 

Kontributi 
Pensional i te 
punësuarit 

Kontributi 
Pensional i  

punëdhënësit 

Punë Primare  Përfshihen 
Kontributet 

a  b  c  d  E=(d*5%) F=(d*5%) g h

Shënoni 
emrin e 
punëtorit 

Shënoni 
mbiemrin 

e 
punëtorit 

Shënoni 
numrin 
individual 

të 
punëtorit 

Shënoni 
bruto pagën 
e punëtorit 

Kalkuloni 
kontributin 
pensional të 

punëtorit duke 
shumëzuar 

pagën bruto me 
kontributin prej 

5% ‐  15% 

Kalkuloni 
kontributin 
pensional të 
punëdhënësit 

duke shumëzuar 
pagën bruto me 
kontributin prej 

5% ‐  15% 

Klikoni PO nëse 
punëtori në fjalë 
ju ka deklaruar si 
punëdhënës 
primar, klikoni 
JO nëse ky i 

punësuar ju ka 
deklaruar si 
punëdhënës 
sekondar. 

 

 
Të klikohet JO 
vetëm në rastet 
kur punëtori nuk 
është i obliguar të 
paguaj kontribut 
pensional  (p.sh. 
jo‐rezidentët dhe 
të pensionuarit). 
Në rastet tjera të 
klikohet PO. 

 

 

 

Lista e pagave 

  

2.2 Ky dokument përmban listën e të punësuarve tuaj dhe njihet me emrin lista e 

pagave. Të njejtin, ruajeni në kompjuterin tuaj dhe kthehuni tek faqja për 

deklarim elektronik aty ku keni mbetur në hapin 2.  

 

Në anën e djathtë do të shihni opcionet si në vijim: 

i. Arsyeja:    

 Deklarim – zgjedhni këtë për të deklaruar për herë të 

parë 

 Korrigjim – për të korrigjuar një deklarata të deklaruar 

më herët 

Për ilustrim, ne do të zgjedhim Deklarim  

 
 

ii. Periudha – zgjedhni periudhën për të cilën dëshironi të raportoni. 4 

 

 
 

iii. NR. Fiskal – Këtu do të paraqitet në mënyrë automatike Numri juaj Fiskal. 

 
iv. Excel File – Këtu ju duhet të ngarkoni listën e punëtorëve të cilën e keni plotësuar 

tek hapi 2.1 dhe ate: 

 Duke klikuar në Choose File, ku do të hapet një dritare e re.  

                                             
4 Tani e tutje deklarimi i tatimit në paga dhe pensione bëhet çdo muaj 

 

Vërejtje: Nëse nuk 

ndryshon lista juaj e 

pagave, ju mund të 

përdorni të njejtën listë 

për të deklaruar cdo 

muaj. Ju gjithashtu 

mund vetëm ta 

modifikoni ate, pa 

 Tek hapësira e File Name – shkruani emrin e dokumentit (listës së pagave) të 

cilën e keni ruajtur në kompjuterin tuaj në hapin 2.2. (Ju gjithashtu mund të 

kërkoni dokumentin në fjalë me kursor në anën e djathtë të po të njejtës faqe 

dhe të klikoni mbi të kur ta gjeni).  

 Më pas shtypni Open  

 
 

                    Deklaro me zero 

 

v. Klikoni mbi katrorin e ardhshëm si në vijim, VETËM në rastet nëse deklaroni 

vullnetarisht të hyrat e juaja individuale, si dhe në rastet kur punëdhënësi nuk 

është i obliguar të mbajë tatimin në burim dhe kontributin pensional.  

 

 
vi. Pasi të keni ngarkuar (uplod‐uar) listën e pagave klikoni Dërgo.  

Me këtë rast ju do të kyçeni  në sistem i cili do të duket në këtë mënyrë:  

Sistemi ka gjithsejtë 6 hapa. Këta hapa janë në fakt pika kontrolli të saktësisë së 
shënimeve tuaja. Nëse shënimet tuaja janë të sakta, atëherë këto pika kontrolli 
kalohen përnjëherë!  

 

Sidoqoftë, nëse keni gabime në shënimet tuaja, pikat kontrolluese do t'ju informojnë 
për gabimin e gjetur dhe mundësinë e përmirësimit aty-për-aty.  

 

Gabimet e mundshme të cilat i identifikon sistemi, janë:  

 

 Kontributet –Sipas ligjit, përqindja e kontributeve pensionale mund të jetë 
prej 5% deri në 15% të pagës bruto mujore nga ana e të punësuarit ose 
punëdhënësit. EDI verifikon nëse shumat e kontributeve të të punësuarit apo 
punëdhënësit janë brenda këtyre limiteve. Nëse kontributin pensional p.sh. e 
keni shënuar nën 5% të pagës bruto, sistemi do t'ju lajmërojë për këtë gabim, 
dhe mu në rreshtin e gabuar, mund të bëni përmirësimin duke klikuar në të. 
EDI nuk ju lejon të kaloni këtë pikë, pa bërë përmirësimin! 

 ID-të boshe – ID ose numri personal është kyç për identifikimin e personave 
në Kosovë. Është absolutisht e rëndësishme që të keni numrat personal për 
të punësuarit tuaj! Nëse në listën tuaj të pagës keni ndonjë të punësuar për të 
cilin nuk keni Nr. Personal, EDI do t’ju përkujtojë. Mund të klikoni në kutinë e 
ID-së dhe aty-për-aty mund të plotësoni nr. personal të të punësuarit tuaj. Në 
këtë pikë, EDI nuk ndalon procesin e deklarimit. Mirëpo, nëse mosdhënia e 
ID-së bëhet praktikë e tatimpaguesit, EDI nuk do t'ju lejojë të kaloni këtë pikë 
pa dhënë ID-të për të punësuarit tuaj!  

 ID-të Duplikate – shpesh ndodh që të habitemi dhe të vendosim ID-në e 
njëjtë për dy ose më shumë persona të ndryshëm. EDI detekton edhe këtë 
gabim. Shikoni me kujdes se cili nr. personal i përket personit të duhur. Klikoni 
në rreshtin përkatës për të përmirësuar nr. personal. EDI nuk ju lejon të kaloni 
këtë pikë, pa bërë përmirësimin e duhur! 

 ID-të Gabim – Nr. personal ka 10 shifra. Nëse njëra nga këto 10 shifra 
gabohet, EDI do ta vërejë këtë gabim. Klikoni në rreshtin dhe kutinë përkatëse 
për të përmirësuar numrin personal.  

 Pensionim – Në rast se punëtori juaj ka aplikuar për pension në Trustin e 

Kursimeve Pensionale të Kosovës, EDI kërkon që për 
këtë person të mos paguani kontributet pensionale, 
përderisa pagesa e tatimit në paga mbetet e 
obligueshme. EDI nuk ju lejon të kaloni këtë pikë, pa 
bërë përmirësimin e duhur! 

 Emrat Gabim – Merrni emrat dhe mbiemrat e 
punëtorëve tuaj saktësisht siç janë shkruar në 
letërnjoftim. EDI krahason emrat e dhënë nga ju me 
emrat siç janë të regjistruar në Regjistrin Civil të 
Kosovës. Në rast se ka mospërputhje, qoftë vetëm për një shkronjë, EDI do të 
ju informojë aty-për-aty.  EDI do t'ju paraqesë versionin e Regjistrit Civil 
krahas versionit tuaj dhe ju do të vendosni nëse bëhet fjalë për të njëjtin 
person. Në fund të rreshtit do të keni butonin "Vendos" për të vendosur nëse 
emri në regjistrin civil është i njëjtë me atë të dhënë nga ju përmes listës së 
pagave. Nëse, megjithatë bëhet fjalë për person të ndryshëm, mos shtypni 
butonin "Vendos". EDI do t'ju ofrojë më vonë mundësinë e përmirësimit të 
këtyre të dhënave. Shembull: Në listën tuaj një të punësuari i keni shkruar 
emrin Ereza, mirëpo emri kësaj të punësuareje në letërnjoftim (në regjistër 
civil) është Erëza. Në këtë rast është e qartë se bëhet fjalë për të njëjtin 
person, prandaj mund të shtypni butonin "Vendos".   

 

Ofrimi i informatave të sakta është i një rëndësie të madhe, ngase nga ky moment 
merret vesh se kush dhe sa paguan kontribute pensionale dhe tatim në pagë! 
Prandaj, ju si punëdhënës jeni burimi kryesor i këtij informacioni tejet të 
rëndësishëm! 

 

Pasi t’i kaloni me sukses hapat e kërkuar nga sistemi, do të arrini në hapin e fundit - 
EDI do t'ju informojë që keni kryer të gjitha hapat me sukses. Pastaj, EDI ju ofron 
përmbledhjen e deklarimit nga detajet e listës së pagave: Numrin e punëtorëve për 
të cilët keni deklaruar, të ardhurat bruto, kontributet e punëtorëve, kontributet e 
punëdhënësit dhe kontributet totale dhe tatimin në paga. 

 

Nëse konsideroni se kjo përmbledhje është e saktë, klikoni mbi Deklaro në të 
kundërtën klikoni Anulo dhe qasjuni sistemit prej fillimit.  

 

 

Vërejtje:  pasi të klikoni 

Deklaro ju nuk mund të 

ktheheni prapa dhe të 

përmirësoni listën e 

pagave. Ajo deklaratë do 

të procesohet në mënyrë 

automatike në sistemin e 

teknologjisë informative 

Pasi të keni shtypur Deklaro, do t’u shfaqet dritarja si në vijim me mesazhin 
Deklarimi përfundoi me sukses. Me këtë rast ju keni dy mundësi 
 

 Të shtypni Fletëpagesën në dy kopje (palë, bankë) dhe të shkoni ta paguani 
obligimin tuaj tatimor në njërën nga bankat komerciale.  Tani mund të bëhet 
edhe pagesa elektronike në bankat që e ofrojnë këtë shërbim. 

 Të shkarkoni Deklaratën dhe ta ruani ate për qëllime tuaja personale (tash e 
tutje, deklaratën mund ta përdorni vetëm për arkivën tuaj, pagesa bëhet me 
fletëpagesë). 

Kur duhet deklaruar? 

 

Tatimi në paga dhe pensionet deklarohen cdo muaj, përkatësisht më së voni deri me datën 

15 të muajit vijues për muajin paraprak, psh. pagat e Prillit deklarohen më së voni deri me 

15 Maj.  

 

Çka ndodh me plotësimin manual të formularëve të tatimit në paga dhe të 

pensioneve?  

 

Raportimi përmes EDI‐t  zëvendëson plotësimin e 4  formularëve. Prandaj posa  të  filloni  të 

shfrytëzoni EDI‐n, ju nuk duhet të  plotësoni më asnjërin nga formularët në vijim: 

 Deklarimin vjetor –WA 

 Deklarimin tremujor – CQ  

 Deklarimin mujor të pagave ‐ WM 

 Deklarimin mujor të pensioneve ‐ CM 

A mund të deklarohen tatime tjera me anë të këtij sistemi?  

 

Po, me anë të këtij sistemi ju mund të deklaroni edhe Tatimin mbi 

Vlerën  e  shtuar.    Klikoni  këtu  për  të  mësuar  më  shumë  rreth 

shërbimeve tjera të këtij sistemi.  

A mund të deklaroj me zero përmes EDI‐t? 

 

Po sistemi i deklarimit elektronik ju mundëson deklarimin me zero, 

në mënyre  qe  të mos  figuroni  në  listën  e mos  deklaruesve  në 

sistemin tatimor.  

Ku të drejtoheni për ndihmë?  

 

Nëse edhe pas shqyrtimit të këtij udhëzuesi, ju keni pyetje apo paqartësi rreth deklarimit të 

pagave  dhe  pensioneve  në  mënyrë  elektronike,  ju  mund  të  drejtoheni  tek  zyra  juaj 

regjionale e ATK‐së ose të shkruani e‐mail, në e‐mail adresën: edi@atk‐ks.org. 

 

EDI, gjithmonë në shërbim për lehtësim në deklarim! 

 

 

Vërejtje:  Fletëpagesa ka dy 

pjesë, Pjesën e Tatimit dhe 

pjesën e Pensionit. 

Gjithashtu ka edhe dy numra 

të ndryshëm identifikues 

(UNIREF‐a) në anën e djathtë 

të faqes të cilët procesojnë 

pagesën tuaj, prandaj kur të 

kryeni pagesën konfirmojeni 

Ndëshkimet dhe interesi që aplikohet në rast mosdeklarimi 

 

Ligji i Kosovës jep fuqinë ATK‐së për të vënë gjoba dhe interes, kur tatimpaguesit 
nuk i përmbushin detyrimet e tyre në kohën e duhur. Masa të tilla nxisin promovimin 
e përmbushjes vullnetare të detyrimeve tatimore dhe sigurojnë me kohë mbledhjen 
efektive të të ardhurave. Ndëshkimet dhe interesi janë gjithashtu një çështje e 
drejtësisë për dhjetëra mijëra tatimpagues që paguajnë shumën e duhur të taksave 
me kohë. 

Sipas ligjit dhe me politikën administrative, ATK‐ja është e detyruar të administroj 
dënimet me saktësi, qëndrueshmëri, dhe në mënyrë të paanshme. Rrethanat që 
mund të rezultojnë me dënime dhe kamata përfshijnë: 

 Dështimi për të paraqitur deklaratat mujore apo vjetore me kohë 

 Pagesat e vonuara tremujore apo vjetore 

 Nën‐pagesa në baza tremujore apo vjetore 

 Nën‐raportim të të ardhurave dhe / ose mbi‐raportim i zbritjeve si shpenzime 

 Dështimi për të mbajtur shënime dhe / ose ti bërë vënë ato në dispozicion për 
ATK‐në. 

Shumat e gjobave dhe të kamatave janë si më poshtë: 

 Dështimi për të paraqitur një deklaratë me kohë do të rezultojë në paraqitjen e 
një ndëshkimi për vonesë. Kjo shumë është 5% e tatimit të papaguar për 
secilin muaj apo pjesë të muajit që është vonuar, deri në 25% të tatimit të 
papaguar.   

 Dështimi për të paguar tatimet me kohë do të rezultojë me një dënim prej 1% 
të bilancit të tatimit të detyruar për secilin muaj apo pjesë të muajit për të cilën 
pagesa është vonuar, deri në një maksimum prej 12 muajsh. Ky ndëshkim 
aplikohet pasi të përfundon ndëshkimi i aplikuar në paragrafin e mësipërm.    

 Interesi do të ngarkohet për shumat e papaguara prej 1.25% në muaj apo 
pjesë të muajit nga data kur tatimi është papaguar, dhe duke përfshirë datën 
kur tatimi është paguar.   

 Punëdhënësi i cili nuk ka mbajtur në burim apo nuk ka paguar tatimin e 
mbajtur në burim do t’i nënshtrohet një ndëshkimi administrativ prej 
njëzetepesë përqind (25%) në dallimin në mes të shumës së saktë të tatimit 
që kërkohet të paguhet dhe shumës së tatimit që në të vërtetë është paguar. 

 Punëdhënësi i cili nuk ka mbajtur në burim apo nuk ka paguar kontributet 
pensionale në Trustin e Kursimeve Pensionale të Kosovës do t’i nënshtrohet 
një ndëshkimi administrativ prej njëzetepesë përqind (25%) në dallimin në 
mes të shumës së saktë të tatimit që kërkohet të paguhet dhe shumës së 
tatimit që në të vërtetë është paguar. 

 Kompanitë që nuk mbajnë shënime adekuate do të ngarkohen me një 
ndëshkim sipas një shume proporcionale të bazuar në madhësinë e 
biznesit.    

ATK‐ja ka të drejtë të mbledh gjoba dhe interes duke përdorur veprimet e njëjta të 
zbatimit që vlejnë për mbledhjen e borxhit tatimor të papaguar. ATK‐ja mund të 
përdor një varg të veprimeve të zbatimit, duke përfshirë mbajtjen mbi llogaritë 
bankare, pagesat e bllokuara të ardhurave nga palët e treta dhe konfiskimin dhe 
shitjen e pronës dhe pasurisë. 

Nën rrethana të kufizuara, ATK‐ja mundet të hyjë në një marrëveshje me një 
tatimpagues për të krijuar një plan me këste për pagesën e borxhit tatimor të 
papaguar, gjobat dhe kamatat.  

 

 

 

 

 

 

 

 

 

 

 

 

 



Udhëzues për Punëdhënësit – Çka duhet të dini për Tatimin në Paga dhe Kontribute 
Pensionale | Të drejtat dhe obligimet e juaja si tatimpagues 

24 

 

Të drejtat dhe obligimet e juaja si tatimpagues  

 

Parim thelbësor i ATK – së dhe TRUST-it është që gjatë kryerjes së detyrave dhe 
obligimeve, të trajtoj me respekt dhe drejtësi të gjithë tatimpaguesit si dhe t’u ofrojë 
keshilla, asistencë e informata të tjera të nevojshme në mënyrë që t’ua lehtësoj atyre 
të përbmushin obligimet personale. Me këtë qëllim, ATK ka krijuar dokumentin e 
quajtur “Të drejtat dhe Obligimet e Tatimpaguesit”, dokument ky i cili sqaron qartë 
këto cështje.  

Pikat në vijim, janë pjesë të marra prej këtij dokumenti: 

 

 

Të drejtat e juaja Obligimet e juaja 

 Të jeni i informuar, i ndihmuar dhe i 
dëgjuar  Të jeni të sinqertë 

 Paguni vetëm shumën e tatimit dhe 
kontributeve pensionale që e keni 
obligim  Të paguani tatimet tuaja me kohë 

 Ankoheni për vendime kundër jush 
 Bashkëpunoni me zyrtarët e ATK-së 

dhe TRUST-it 

 Konfidencialitet ndaj informatave tuaja  Merrni dhe përdorni numrin fiskal 
 Siguri në lidhje me procedurat e ATK-

së duke përfshirë çdo gjykim ose 
auditim. 

 
 Ofroni informata të sakta dhe me 

kohë 

Cfarë nësë ju inspektoheni? 

 

ATK-ja është e angazhuar për trajtimin e drejtë të të gjithë tatimpaguesve sipas 
ligjit. Së bashku me fuqinë e saj për të kryer auditime, ATK-ja ka mandat që të 
përdor metodat e përzgjedhjes së rasteve të cilat 
maksimizojnë analizën si objektiv dhe të minimizojnë 
mundësinë për abuzim të autoritetit të tij. 

Kur një tatimpagues apo përfaqësuesi i tij/saj  dhe të gjithë të 
punësuarit kyç janë subjekt të një auditimit, ata duhet të: 

 pranojnë një intervistë fillestare nga zyrtarët e ATK-së; 

 ti sigurojnë inspektorëve tatimore qasje të plotë në të 
gjitha objektet përfshirë edhe depot së bashku me të 
gjitha librat dhe të dhënat, fotokopjen e të gjitha 
dokumenteve të kërkuara nga inspektorët tatimor; 

 vënë në dispozicion stafin për t'ju përgjigjur pyetjeve të 
inspektorave tatimor. 

Fushëveprimi i auditimit mund të ndryshojë nga shqyrtimi i një deklarate tatimore 
gjashtë vjeçare (kontroll i plotë) për auditimin e një ose më shumë periudhave 
tatimore (një kontroll të shkurtër ose të pjesshëm të kontrollit). Normalisht, ATK-ja do 
t’i dërgoj tatimpagusit një njoftim me shkrim tre ditë para se të filloj kontrollin, për t’i 
njoftuar në lidhje me qëllimin e kryerjes së kontrollit. Ky njoftim duhet të tregojë 
datën, vendin, qëllimin dhe kohëzgjatjen e parashikuar të kontrollit, një kërkesë për 
një takim të parë me tatimpaguesin, kërkesë për informacion specifik që kanë të 
bëjnë me kontrollin; së bashku me detaje të tjera për fillimin e zhvillimit të 
procesit. Përjashtim nga ky rregull mund të përfshijnë rrethanat në të cilat ATK-ja ka 
të dhëna se një tatimpagues është: 

 përpjekur për të fshehur ose shkatërruar provat 

 përgatitur të largohet nga vendi 

 keq-pasqyrimi i inventarit të mallrave 

Udhëzimi Administrativ nr 15/2010 ofron detaje mbi procesin e kontrollit, duke 
përfshirë të drejtat e tatimpaguesit për t'iu përgjigjur një raporti paraprak të kontrollit 
dhe për të apeluar një raport përfundimtar të kontrollit. 

 

 

ATK është e 
zotuar për të 

shërbyer 
gjithë popullin 
e Kosovës me 

integritet, 
efikasitet dhe 

drejtë. 

Kur do të më vizitojë një inspektor tatimor? 

Zyrtarët e ATK-së bëjnë vizitë tek tatimpaguesi për shumë arsye, duke përfshirë si 
vijon: 

 Edukimi i tatimpaguesit 

 Aplikacionet për numra fiskal  

 Aplikacione për licenca për të drejtuar lojërat e fatit  

 Pajtueshmëri me arkat fiskale  

 Mbledhja e borxhit  

 Deklaratat tatimore të pashlyera  

 Kontrollet ne terren për përmbushjen  

 Hetimi i akuzave të supozuara penale tatimore  

Ku të drejtoheni për ndihmë 

 

Ne duam të bëjmë gjithçka të mundshme për të ju ndihmuar në përmbushjen e 
detyrimeve tatimore. Nëse keni nevojë për më shumë informacione, ne ju 
inkurajojmë që të shqyrtoni ligjet dhe udhëzimet administrative përkatëse.  

 

Këto janë në dispozicion në faqen tonë të internetit në:    

 www.atk-ks.org ose www.trusti.org 

 

Nëse nuk jeni në gjendje të gjeni përgjigje për pyetjet tuaja, stafi i ATK-së është në 
dispozicion për të ju ndihmuar, prandaj drejtohuni në zyret më të afërta të ATK-së: 

Regjionet 
Numrat  e 
telefonave 

Adresat 

Prishtina 1  038 / 200‐255‐21 Rruga: Nënë Tereza, objekti i ish Gërmisë Prishtinë
Prishtina 2  038 / 200‐255‐02  Rruga: Nënë Tereza, objekti i ish Gërmisë Prishtinë 
Prishtina 3  038 / 200 255 17 Rruga: Fehmi Agani – 39 Prishtinë 
Prizreni:   029 / 244‐963  Rruga: William Wolker – PN Prizren 
Peja:   039 / 432‐812  Sheshi: Skënderbeu – PN Pejë 
Ferizaj:   0290/321‐668 Rruga: Dëshmorët e Kombit PN Ferizaj 
Gjilani:   0280 326‐967  Rruga: Skënderbeu PN Gjilan 
Mitrovica:   028 /590‐667 Rruga: Agim Hajrizi PN. Mitrovicë 
Gjakova:   0390/330‐021  Rruga: Nënë Tereza PN. Gjakovë 
NjTM  038 /200‐346‐41 Rruga: Fehmi Agani nr. 41 Prishtinë 

Zyra Qendrore:   038 200 250‐17 
Këndi i Rrugëve Dëshmorët e Kombit dhe Bill 
Klinton; 10 000 Prishtinë, Kosovë 

 

Gjithashtu ju mund të na dërgoni me e-mail pyetjet e juaja në info@atk-ks.org. 

